
A Armindo Salgueiro (Piloño-
Vila de Cruces, 1964) a pintura 
veulle impresa nos xenes. Ao 
seu pai, carpinteiro de profe-
sión, tiráballe o debuxo, e o 
rapaz non podía ser menos. 
—Todo artista ten un mestre, 

¿cal foi para vostede?
—Cando veu Paco Lareo de 

América a Piloño chegou con 
moita obra, con un gran colo-
rido. Impactoume, foi o meu 
primeiro contacto directo ca 
arte. Logo creouse A Solaina. 
Abriuseme un mundo novo. 
Foi aí cando me propuxen 
empezar a estudar arte e tirar 
por ese camiño. Primeiro fixen 
deliñación, logo fun a Santiago 
á Escola Mestre  Mateo a facer 
pintura e rematei na Escola Eina, 
en Barcelona. Logo voltei para 
aquí e adiqueime a partires do 
93 profesionalmente á pintura.
—Un sempre ten influencias, 

¿as  súas de onde veñen?
—As primeiras de Dalí, dos 

clásicos españois. Logo un vai 
viaxando e vaise influenciando 
do que ve. Tiven unha verten-
te máis conceptual, popera. 
As  influencias son variadas 
desde Caravaggio a Tapies ou 
Warhol, que me marcou espe-
cialmente.
—¿Pertencer a Deza ou a 

Lalín, cuna de pintores como 
Laxeiro  ou Antón Lamazares 
marca?
—Sí, é certo que se creou un 

especial caldo de cultivo. Cando 
un non ten referencias é difícil 
comenzar neste eido. O crisol 
de Lalín segue funcionando. Hai 
un montón de xente nova que 
está saíndo. Hai canteira.

—¿Axuda dicir que un vén de 
Lalín cando un é artista?
—Unha axuda sempre vén ben. 

Comprobeino en Berlín. Cando 
me presentaban a xente pensaba 
que, ou Lalín era un pobo moi 
grande ou todos eramos artistas. 
A nivel nacional hai moito mito 
con Lalín. Eiquí sempre houbo 
unha solidaridade. Laxeiro e La-
mazares sempre empurraron. 
—En Berlín estivo cunha 

beca do Concello, ¿como foi 
a experiencia?
—Moi boa, alí ademáis está 

Antón Lamazares que é un bo 
embaixador da comarca. Cando 
estiven alí, con el, coincidimos 
catro artistas de aquí. Antón  
foinos abrindo moitas portas. 
Berlín foi unha aventura moi 
interesante. É unha cidade que 
está desprazando a Londres 
no mundo da arte e para un 
artista é imprescindible pasar 
por Berlín, respírase arte nas 
rúas, coa vantaxe que a cidade 
resulta moi asequible para un 
español.
—¿En que  traballa agora?
—Estou nunha colectiva na 

galería Metro de Santiago que 
remata a fin de mes e para fin 
de ano estou preparando unha 
individual na mesma galería. 
—¿Que traballos vai a ex-

por?
—Estou traballando en obra 

nova. é un proxecto que xurdiu 
na viaxe a Berlín. O fío conduc-
tor é a revista Vanity Fair. O pro-
pio título da revista o di todo. 
As imaxes das portadas son 
espectaculares. A nivel pictó-
rico utilizo a imaxen da revista, 
desvirtúoa e vólvoa compor. Na 
obra estou empregando anacos 
de carteis publicitarios arrinca-

dos das rúas de Berlín.
—¿Como definiría o seu 

estilo?
—Moveríame entre o pop e a 

arte conceptual. Bebo de moi-
tas fontes. O eclecticismo forma 
parte da miña personalidade.
—¿Algo propio, unha cor?
—Utilizo unha paleta cromá-

tica moi barroca. Se hai un ele-
mento de unión entre as obras 
pode ser o uso dos ponpóns, 
dos circulos que están sempre 
presentes e que se poden inter-
pretar como un escamoteo da 
realidade, unha camuflaxe da 
sociedade. Un punto de unión 
é a crítica aos medios, a utiliza-
ción abusiva das imaxes.
—Vostede recorre tamén nal-

gunhas obras á fotografía.
—A fotografía sempre me tirou 

moito. En Santiago fixen tamén 
fotografía pero utiliceina pouco. 
Antes era moito máis comple-
xo. Agora estouna aplicando 
misturando pintura e fotogra-
fía, misturoo, fago collage. A 
base do debuxo sempre estivo 
presente.
—Antes falabamos do clan de 

Lalín, aínda que non sexa moi 
correcto,  ¿degue existindo?
—Hoxe globalizouse todo. 

Cada quen é a súa historia. An-
tes había grupos diferenciados, 
pero hoxe a xente ten acceso a 
todo a través de Internet, os 
museos, a literatura.
—¿Que consello lle daría aos 

máis novos?
—Traballar, traballar e non de-

sesperar unha vez que escolles 
o mundo da arte. Isto é unha 
forma de vida. É  difícil vivir da 
arte a nivel profesional pero a 
receita é perseverancia e amor 
polo que se fai.

«O crisol da arte de Lalín segue 
a funcionar e hai canteira»
Armindo Salgueiro prepara para fin de ano unha mostra en 
Santiago que ten como inspiración imaxes de Vanity Fair

